
Bon lekòl derape  
 Gwo espwa

Nòm aprantisaj yo dekri baz sa elèv yo dwe konnen ak sa yo dwe ka fè nan 
chak klas. Nòm sa yo garanti ke tout elèv yo prepare pou chanje klas-epi, 
annapre, pou gen siksè nan kolèj, travay pou garanti vi yo, epi vin manm k 
ap reyalize bèl bagay nan kominote yo. Timoun yo bezwen devlope yon plezi 
pou aprann k ap sèvi yo byen nan yon monn kote enfòmasyon enpòtan ap 
chanje epi ap ogmante byen vit.

Pou timoun nou yo kapab jwenn travay nan ekonomi mondyal konpetitif 
la epi pou yo kapab fonksyone nan yon monn k ap chanje vit, y ap bezwen 
konnen plis pase anvan.  Sa se yon reyalite pou elèv gradye ki fè plan pou 
enskri nan kolèj ki genyen pwogram katran; se yon reyalite tou pou elèv ki 
vle kòmanse karyè yo touswit apre lekòl segondè.

Nòm Eta Nouyòk nou itilize yo fèt pou ofri elèv nou yo korikolòm solid pou 
asire yo devlope kreyativite, aptitid pou analize sa y ap tande ak wè, epi 
kapasite pou rezoud pwoblèm y ap bezwen pou fè fas ak defi monn modèn 
lan. Men nòm yo se yon kòmansman, se pa yon fen. Lè elèv nou yo atenn epi 
bati sou yon fondasyon konesans solid, y ap benefisye plis de edikasyon yo.

Men kèk egzanp w ap jwenn sou sa elèv lekòl prematènèl yo dwe 
konnen ak sa yo dwe ka fè nan fen ane akademik nan ELA, Matematik, 
Syans sosyal, ak Syans ak nan Art. W ap jwenn tou fason ou kapab 
kore aprantisaj antank yon fanmi, paegzanp bagay ou kapab fè lakay 
ou, nan katye ou ak toupatou nan gran Vil nou an.

Gid sa a ofri sèlman yon ti modèl nòm pou prematènèl.  E lòt nòm yo?  Kisa 
pitit ou a ap aprann nan klas prematènèl ak nan lòt klas ki vin apre yo? 
Pwofesè pitit ou kapab ba w repons pou tout kesyon sa yo oswa ou kapab 
jwenn repons yo sou sit wèb nou a nan  
www.nyc.gov/schools/academics/EarlyChildhood. 

Abitid pou ankouraje siksè 
nan lekòl 
❏ Pran abitid fè pitit ou al dòmi 

menm lè a chak swa. 

❏ Li! Li! Li! Ven minit chak jou ann 
angle oswa nan lang natifnatal ou. 
Fè sa tounen yon moman plezi lè 
ou menm ak pitit ou ka rakokiye 
yonn akote lòt pou li. 

❏ Konte lè w ap fè tout aktivite chak 
jou. 

Pou jwenn lòt lide, ale nan sit wèb  
www.nyc.gov/schools/academics/
EarlyChildhood.

Elèv ki gen andikap 

Elèv yo idantifye ki gen andikap ki pa grav ak sa yo ki gen andikap modere fèt pou patisipe nan 
pwogram Universal Prekindergarten Plus nan lekòl leta. Elèv sa yo aprann ansanm ak kanmarad 
yo ki devlope kòmsadwa nan salklas miks ki gen e elèv ki gen andikap e elèv ki pa gen andikap. 
Pou ede timoun yo satisfè nòm yo, nou mete estaf anplis pou diminye kantite timoun parapò ak 
kantite adilt-pou nou ka bay chak timoun plis atansyon. Timoun ka resevwa sipò anplis dapre 
Plan Edikasyon endividyèl Individualized Education Program (IEP).



Mande pwofesè  
 pitit ou a 

Nòm aprantisaj yo ofri w yon gwo opòtinite pou pale avèk 
pwofesè yo sou sa pitit ou ap aprann nan lekòl la ak fason 
ou kapab sipòte aprantisaj sa a lakay ou. Men kèk kesyon 
ou kapab vle poze.

Pou jwenn plis enfòmasyon sou yon nòm: 
❏ Èske ou ka montre m kèk egzanp travay pitit mwen an? 

❏ Èske travay pitit mwen an kòrèk? 

❏ Ki aktivite ak materyèl w ap itilize nan lekòl la pou ede pitit mwen amelyore nan diferan matyè 
debaz? 

❏ Kisa nou atann pou pitit mwen an aprann ane sa a? 

Pou konnen kouman pitit ou ap travay lekòl:  
❏ Èske pitit mwen an adapte l ak lekòl la? 

❏ Èske pitit mwen an gen zanmi? 

❏ Èske pitit mwen an fè zanmi fasil? 

❏ Èske pitit mwen an kolabore avèk adilt ak granmoun? 

❏ Èske pitit mwen an ka kominike ak pwofesè a? 

❏ Èske pitit mwen an ka kominike ak lòt timoun yo? 

❏ Èske pitit mwen an poze kesyon? 

❏ Èske w remake kèk bagay nan pitit mwen an ki ta reprezante yon pwoblèm? 

❏ Èske pitit mwen an gen konfyans nan tèt li poutèt li lekòl? 

Pou w konnen fason pou w kore pitit ou:  
❏ Kouman mwen kapab ede pitit mwen lakay? 

❏ Ki pi bon mwayen pou m rete enfòme sou fason pitit mwen ap travay lekòl? 

❏ Ki kote mwen ka jwenn sipò anplis pou ede pitit mwen an? 

❏✓



  
Arts lang 
Language Arts 
(LA)

 
 
 
Nan fen ane akademik lan, pifò elèv 
yo dwe kapab: 
■ Idantifye kèk lèt alfabè. 
■ Tabli rapò ant lèt ak son. 
■ Konnen kèk mo ke elèv dwe rekonèt imedyatman etandone 

moun itilize yo souvan. 
■ Pataje enfòmasyon sou yon sijè patikilye. 
■ Itilize patmouch, batonè, liy brize ak gribouy pou kominike 
■ Ekri lèt ki konpoze non yo. 
■ Reponn kesyon aloral oswa bay repons aloral osijè oryantasyon 

y ap bay yo. 
■ Dekouvri mo nouvo. 
■ Pale avèk adilt ak kanmarad sou divès sijè, eksperyans ak 

aktivite. 

■ Renmen tande plizyè lekti istwa yo pi renmen. 
 

 
Men kèk liv ak sit wèb ki gen aktivite ke 
oumenm ak pitit ou a ka renmen. 

Alligators All Around se Maurice Sendak ki ekri liv sa a

Chicka, Chicka, Boom, Boom se Bill Martin, Jr. ak John Archambault 
ki ekri liv sa a

Snowy Day se Ezra Jack Keats ki ekri liv sa a

Where the Sidewalk Ends se Shel Silverstein ki ekri liv sa a

www.colorincolorado.org

http://enchildrenslibrary.org

Aprantisaj lakay
Yo ka itilize estrateji sa yo nan lang 
natifnatal fanmi yo  an ak nan lang angle 
tou.

Li ak pitit ou pandan 20 minit chak 
jou. Pase tan ap pale osijè istwa, epi 
prevwa sa ki pral rive apre. Kite pitit ou a 
pale avèk ou osijè imaj ki nan liv la. Kite 
pitit ou a rakonte w istwa a yon lòt fwa.

Rakonte pitit ou a yon istwa sou fason 
ou te ye lè w te gen laj li.

Chante yon chante komik. Paegzanp, 
chante chanson pi ba ak ton mizik This Old 
Man:

This old man, he sings H songs
He sings H songs all day long
With a Hick, Hack, Haddy, Hack 
Sing this silly song 
He wants you to sing along.

(Itilize lòt lèt tankou R, P, ak B pou w fè 
komedi pou amize w.)

Vin yon manm bibliyotèk piblik la, 
kote oumenm ak pitit ou a ka amize n 
chwazi liv nan nenpòt lang pou nou li. Ou 
ka prete tou liv ki sou kasèt pou pitit ou a.

Prematènèl se yon moman agreyab ak enteresan pou devlòpman ak rechèch pou timoun ak fanmi yo. Li pa 
toujou fasil pou prevwa etap yon timoun ap rive travèse nan fen ane prematènèl yo piske timoun devlope 
nan diferan faz ak nan diferan moman. Devlòpman an kapab pa menm tout tan, men gen kèk etap ki baze 
sou rechèch, teyori ak pratik. Nou gen espwa ke dokiman sa a ap ba w yon apèsi sou tip pwogrè pitit ou a 
dwe fè nan fen ane prematènèl la.K

www.starfall.com

www.seussville.com



Aprantisaj lakay 
Fè jwèt kote w ap konte ak dwèt,  
tankou: 

One, Two, Buckle My Shoe 
One 1, two 2, buckle my shoe 
Three 3, four 4, shut the door 
Five 5, six 6, pick up sticks 
Seven 7, eight 8, lay them straight 
Nine 9, ten 10, let’s do it again

Fè pitit ou a idantifye diferan figi ki 
nan tout kay ou. 

Fè yon pat ak farin ansanm ak pitit 
ou, lè w mezike engredyan resèt sa a: 

■ De tas farin 
■ Yon tas dlo 
■ Demi tas sèl 
■ Kèk gout koloran manje

Byen melanje tout engredyan yo.

Pitit ou a ka woule, bat, bay fòm ak fòme 
pat la. 

Ou ka itilize tou jwèt ak chif nan lang 
natifnatal ou. 

Matematik 
Nan fen ane akademik lan,  
pifò elèv yo ap kapab: 
■ Konte apati 1 jiska 10. 

■ Desine imaj oswa lòt senbòl pou reprezante nonb 1 jiska 10.  

■ Vin prepare pou fè adisyon ak soustraksyon lè yo itilize materyèl pou 
yo manipile pou aprantisaj. Paegzanp, ‘‘1 kib plis 2 kib egal konbyen 
kib?’’

 ■  Konprann ak itilize vokabilè ki gen pou wè ak Matematik, tankou 
premye, dènye, plis, mwens, pifò ak menm. 

■  Klase ak konpare sèk, triyang, kare, ak rektang ki gen menm 
dimansyon oswa dimansyon diferan. 

■  Jwe ak figi solid (tankou blòk pou rasanble pou fè konstriksyon, silend, 
kib, esfè, piramid). 

■  Devlope vokabilè ki gen pou wè ak aktivite matematik, tankou pi gwo, 
pi long, ak pi wo, lè w ap pale de dimansyon, longè ak wotè. 

■  Rekonèt moman byen presi tankou lajounen lannwit 

■  Itilize objè fizik pou fè graf. 

■   Dekri karakteristik objè. Paegzanp, konbyen kote yon triyang genyen? 

Men kèk liv ak sit wèb ki gen aktivite ke oumenm  
ak pitit ou a ka renmen. 
Fish Eyes: A Book You Can Count On se Lois Ehlert ki ekri liv sa a

I Knew Two Who Said Moo se Judi Barrett ak Daniel Moreton 
ki ekri liv sa a

Mitten Count se Wendy E. Auger ki ekri liv sa a

A Pair of Socks se Stuart J. Murphy ki ekri liv sa a

http://home.disney.go.com/foryou/preschool/

www.playhousedisney.com



Syans ak  
Syans sosyal

Nan fen ane akademik lan,  
pifò elèv yo dwe kapab: 
■ Itilize ògan sans yo pou enfòme yo sou bagay nan mond ki 

antoure yo. 

■  Itilize zouti senp tankou balans, loup ak mikwoskòp. 

■  Obsève ak dekri plant ak animal.  

■  Obsève ak dekri koleksyon ki nan lanati, tankou, fèy, wòch, 
grenn pye bwa chèn, sab ak tè. 

■  Fè graf tanperati sou yon bout tan, epi obsève chanjman nan 
sezon yo.  

■  Ede bay swen pèsonèl (tankou lave men, swen dantè ak 
pwòpte anjeneral). 

■ Konnen ke chak moun inik ak enpòtan. 

■  Konprann ke chak moun gen bagay yo renmen ak bagay yo pa 
renmen. 

■  Koute istwa ki bay enfòmasyon osijè diferan moun nan 
lemond. 

■  Idantifye zòn kouran nan kay, nan salklas ak nan anviwònman 
lekòl la. 

■  Kreye desen ak/oswa fè konstriksyon ak blòk pou reprezante 
kay yo, salklas yo, lekòl yo ak vwazinaj yo. 

■ Konprann wòl travayè kominotè yo lè w vizite entitisyon ki nan 
kominote a ak lè w tande travayè kominotè yo. 

Men kèk liv ak sit wèb ak aktivite ke oumenm ak pitit ou a ka renmen. 

Aprantisaj lakay 
Èske l ap plonje oswa l ap flote?  
Ranpli yon ti veso plastik ak dlo. Idantifye 
kèk objè epi fè pitit ou a predi epi dekouvri 
ki objè k ap plonje oswa flote. 

Lè w ap fè patisri, kite pitit ou a ede 
w mezire engredyan yo. Vini ak konsèp 
tanperati ak lè. 

Klase diferan objè dapre kategori,  
paegzanp bwat sereyal, konsèv, bouton, 
ak liv, dapre dimansyon, fòm ak koulè. 

Lè w nan tren oswa otobis, gade kat la 
avèk pitit ou pou rann ou kont kote w ye. 

Montre foto fanmi pou pitit ou a ka 
enfòme l sou istwa fanmi an. 

Pale osijè moun ki abite nan 
vwazinaj la ak travay y ap fè. 

Pèmèt pitit ou a pran swen ti bèt k ap 
viv nan fanmi an. 

It Looked Like Spilt Milk 
se Charles G. Shaw ki ekri liv sa a

My Five Senses se Aliki ki ekri liv sa a

Rain se Manya Stojic ki ekri liv sa a

Shapes, Shapes, Shapes se Tana Hoban 
ki ekri liv sa a

www.howstuffworks.com

www.SteveSpanglerScience.com

Bright Eyes, Brown Skin se Cheryl Willis 
Hudson ak Bernette G. Ford ki ekri 
liv sa a

Sidewalk Chalk: Poems of the City 
se Carole Boston Weatherford  
ak Dimitrea Tokunbo ki ekri liv sa a

Tikki Tikki Tembo se Arlene Mosel ki 
ekri liv sa a

Time to Say Please se Mo Willems 
ki ekri liv sa a

http://pbskids.org/

www.neopets.com



Arts
Nan fen ane eskolè a,  
onivo dans , mizik, teyat ak arts 
vizyèl, pifò elèv yo ap ka: 
■ Patisipe nan dans angwoup pou yo konprann woutin klas 

dans. 
■ Idantifye divès pati nan kò moun epi montre fason pou 

itilize yo nan diferan kote epi lè moun ap vwayaje. 
■ Konprann espas, nivo,ak fòmasyon. 
■ Fè mouvman pou montre reyaksyon yo genyen ak 

imajinasyon yo epi ak mizik. 
■  Imite son ak ritm mizik epi eseye repwodwi yo menm jan. 
■ Kenbe yon menm ritm pou ale avèk divès pati nan kò moun 

(paegzanp chanjman ant konprese ak balanse pye). 
■ Rekonèt ritm enstriman tankou tanbou, triyang ak tchatcha 

epi itilize yo. 
■ Itilize vokabilè debaz mizik pou dekri ton ak volim. 
■ Detèmine emosyon yo, epi imite yo. 
■ Fè nouvo jwèt avèk degizman ak akseswa pou kreye 

pèsonaj ak kote. 
■ Kreye ak jwe ak divès maryonèt.  
■ Desine liy an fòm sèk ak liy ki raple fòm moun ak fòm bèt. 
■ Kontwole fason w ap itilize yon gwo penso ak kreyon koulè 

epè sou yon sifas plat. 
■ Woule epi petri ajil pou bay li fòm. 

Aprantisaj lakay 
Pale osijè sa pitit ou ap aprann nan 
dans, mizik, teyat ak arts vizyèl, epi 
mande l pou l dekri ak anseye sa l aprann.  

Anseye pitit ou dans sosyal ak dans 
fòlklorik fanmi w konnen; jwe mizik, 
epi chante chanson an fanmi; epi rakonte 
ak pataje istwa sou fanmi w ak kilti w. 

Ekspoze zèv atistik pitit ou fè nan yon 
kote byen vizib nan kay fanmi an, epi pale 
osijè zèv arts vizyèl lakay ou, paegzanp 
foto fanmi, tablo atis, ak postè. 

Patisipe nan pèfòmans gratis, nan 
kreyasyon travay atistik ak nan evènman 
nan mize ki nan vwazinaj ou ak ozalantou 
vil la. 

Men kèk liv ak sit wèb ak aktivite ke oumenm ak pitit ou a ka renmen. 
Giraffes Can’t Dance se Giles Andreae ki ekri liv sa a 

Music Play se Wendy H. Valerio ak lòt ekriven ki ekri liv sa a

25 Just-Right Plays for Emergent Readers  
se Carol Pugliano-Martin ki ekri liv sa a

The Art Lesson se Tomie dePaola ki ekri liv sa a

www.creativedance.org/index.cfm 

www.childrens-music.org/childrens-music/early_ 
child.htm

http://pbskids.org/zoom/activities/playhouse/

www.metmuseum.org/explore/Learn_About_Color/
index.html

www.metmuseum.org/explore/van_gogh/menu.html



Aprann plis 
Gid sa a ofri sèlman yon apèsi sou nòm ofisyèl ke pitit ou a ap aprann ane sa a. Ou kapab wè kopi gid sa yo pou 
klas prematènèl rive klas 8yèm ane, epi enprime download li, ansanm ak tout nòm yo okonplè pou tout matyè 
ak tout klas yo sou sit wèb nou an nan www.nyc.gov/schools/academics.

Divizyon pou Ansèyman ak Aprantisaj ak Biwo pou angajman ak defans dwa fanmi Office of Family Engagement 
and Advocacy (OFEA) ofri lòt enfòmasyon sou edikasyon pitit ou a, ak lide sou fason ou ka ankouraje li, e lakay 
ou e nan lekòl li. Pou plis enfòmasyon, ale sou sit wèb toude biwo yo: Ansèyman ak Aprantisaj www.nyc.gov/
schools/offices/teachlearn ak OFEA www.nyc.gov/schools/offices/OFEA. Ou ka kontakte tou koòdonatè paran 
nan lekòl ou a, oswa OFEA nan (212) 374-2323 oswa nan ofea@schools.nyc.gov.  Anplis ou ka rele 311 pou yo di 
w lòt enstitisyon kiltirèl ak istorik nan Vil la pou w vizite ak pitit ou. 

Konesans ak  
 aptitid esansyèl 

Elèv lekòl prematènèl nou yo ap aprann plis pase li, ekri, fè matematik, ak konprann konsèp 
enpòtan nan Syans ak nan Syans sosyal, ak nan Arts. 

■ Byennèt ak Sante: Elèv yo ap pran divès kalite opòtinite pou yo ka aktif onivo fizik, aprann fason 
pou pran bon desizyon, devlope yon tip lavi an sante, epi fè eksperyans divès kalite aktivite fizik 
tradisyonèl ak modèn. Pou jwenn plis detay ale sou sit wèb  
www.nyc.gov/schools/academics/fitnessandhealth. 

■ Bibliyotèk ak Rechèch: Elèv yo kòmanse vin abitye ak bibliyotèk, epi konprann mond y ap viv la atravè 
istwa ak ide ki nan liv. Pou jwenn plis detay, ale sou sit wèb  
www.nyc.gov/schools/academics/libraryservices.

■ Teknoloji: Timoun prematènèl kòmanse itilize konpitè pou yo jwenn resous apwopriye ke pwofesè 
chwazi pou ankouraje aprantisaj nan salklas la, ak pou montre kreyativite. Pou plis detay, ale sou 
http://schools.nyc.gov/learnathome.

Foto sa yo se koutwazi Nancy Pike, espesyalis pou enstriksyon Early Childhood ki pran pansyon l. 

T&I-11640 (Haitian Creole)


